საქართველოს შრომის, ჯანმრთელობისა და სოციალური დაცვის მინისტრის

ბრძანება №
2018 წლის ივნისი                               ქ. თბილისი

C ჰეპატიტის მართვის სახელმწიფო პროგრამის ფარგლებში ანგარიშების ფორმებისა და მათი წარდგენის ვადების დამტკიცების თაობაზე

ვბრძანებ: 

1. დამტკიცდეს C ჰეპატიტის მართვის სახელმწიფო პროგრამის ანგარიშების ფორმები თანდართული რედაქციით (დანართი №1, №2, №3, №4, N5, N6, N7, N8).

2. C ჰეპატიტის მართვის სახელმწიფო პროგრამის ანგარიშის მომზადების მიზნით პროგრამის განმახორციელებელმა დაწესებულებებმა საქართველოს შრომის, ჯანმრთელობისა და სოციალური დაცვის სამინისტროს წარუდგინონ:

ა) ყოველთვიური ანგარიშები საანგარიშო პერიოდის მომდევნო თვის 15 რიცხვამდე დანართი N1, N3, N5,  N7 და N8 შესაბამისად;

ბ) 3, 6 და 9 თვის შესრულების ანგარიშები სა​ან​​გარიშო პერიოდის დასრულების მომდევნო თვის 15 რიცხვამდე, დანართი №1-8 შესაბამისად;

გ) წლიური შესრულების ანგარიში – წლის დამ​თავრებიდან არა უგ​ვიანეს 2 თვის ვადაში, დანართი №1-8 შესაბამისად. 

3. დაევალოს სსიპ სოციალური მომსახურების სააგენტოს:
ა) ბრძანების მე-2 პუნქტით დადგენილი წესების დაცვით ინფორმაციის მიწოდება საქართველოს შრომის, ჯანმრთელობისა და სოციალური დაცვის სამინისტროსათვის N3-8 დანართების შესაბამისად;

ბ) გვერდითი მოვლენების შესახებ ინფორმაციის მოგროვება დაწესებულებებიდან და მიწოდება კომპანია გილიადისთვის ხელშეკრულებით გათვალისწინებული პირობების და დანართების შესაბამისად;
გ) პროგრამის ფარგლებში გამოყენებული მედიკამენტების (ჰუმანიტარული გზით მისაღები და შესასყიდი) წლიური საჭიროების (Forecast) განსაზღვრა და საქართველოს შრომის, ჯანმრთელობისა და სოციალური დაცვის სამინისტროსათვის მიწოდება N6 დანართის შესაბამისად.

4. დაევალოს სსიპ ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის დაცვის ცენტრს მე-2 პუნქტით დადგენილი წესების დაცვით ინფორმაციის მიწოდება საქართველოს შრომის, ჯანმრთელობისა და სოციალური დაცვის სამინისტროსათვის N1 და N2 დანართების შესაბამისად;

5. დაევალოს საქართველოს შრომის, ჯანმრთელობისა და სოციალური დაცვის სამინისტროს ჯანმრთელობის დაცვის დეპარტამენტს:
ა) ამ ბრძანებით განსაზღვრული ინფორმაციის საფუძველზე C ჰეპატიტის მართვის სახელმწიფო პროგრამის მიმდინარეობის შესახებ კვარტალური და წლიური ანგარიშის მომზადება;

ბ) საერთაშორისო ურთიერთობების დეპარტამენტთან კოორდინაციით ყოველთვიური ანგარიშის მომზადება კომპანია გილიადის შემდგომი ინფორმირების მიზნით;
გ) უზრუნველყოს სააგენტოსგან მიღებული Forecast-ისა და მედიკამენტის შეკვეთების შესახებ წერილების რევიზია და გადაგზავნა კომპანია გილიადისთვის.
6. ეთხოვოს ამერიკის შეერთებული შტატების დაავადებათა კონტროლისა და პრევენციის ცენტრებს ყოველთვიურად მე-2 პუნქტით დადგენილი წესების დაცვით ინფორმაციის მიწოდება საქართველოს შრომის, ჯანმრთელობისა და სოციალური დაცვის სამინისტროსათვის N3 დანართის შესაბამისად.
3. ბრძანება ამოქმედდეს ხელმოწერისთანავე

დ. სერგეენკო
